
Guggumere

«Nei, sone förchtig suri Schneugge
Wie du macht höchstens no de Moo
Im allerletschte magre Viertel,
Wenn d Herrlechkeit bald muess vergoh!

Gell, lueg echli uf d Sonneblueme,
Wo nebet dir im Garte wachst,
Si hät gär nie e sälzni Miine,
Wie du fast bständig eini machst!»

«Jo, müesst si uf em Bode chrüüche
Wien i, vergängre s Lache bald.
Si muess au nöd im Essig ende

Mit emer schöne, schlanke Gstalt.»

«Guggumre, weisst, e jedes Wäse
Muess andre diene uf der Welt,
Ganz nach em Plan vo üsrem Schöpfer
Am Plätzli, won er s härestellt.

Au d Sonneblueme will üs nötze,
So wehr di nüd gäg dini Pflicht.
Du muescht si bloss mit Freude wörze,
Denn machst au du e fröhlechs Gsicht!»

